
Obraćanje  visokog
predstavnika,  Paddyja
Ashdowna, na konferenciji za
štampu o pravnom okruženju u
vezi  pojedinaca  na  koje  se
odnose  odluke  visokog
predstavnika
Dobro jutro,

Hvala vam što ste došli.

Danas vam se obraćam kako bih objavio prve rezultate procesa
koji sam već ranije najavio.

Četvrtog marta sam rekao da smo došli do tačke u kojoj je
postalo moguće razmišljati o pokretanju postepenog postupka
ukidanja – u slučajevima u kojima je to sigurno i gdje to
okolnosti  omogućavaju  –  nekih  od  odluka  o  smjeni  koje  su
donosili visoki predstavnici u periodu između 1998. i 2003.
godine.

I iako su smjene zvaničnika koji su opstruirali normalizaciju
ove zemlje pomogle da izađemo iz slijepe ulice u koju su nas
doveli protivnici Daytonskog mirovnog sporazuma, okolnosti se
mijenjaju.

U martu sam jasno rekao da je smjena neposlušnih zvaničnika iz
javnog života izuzetna mjera, da je to direktno zadiranje u
politički  i  zakonski  proces  u  ovoj  zemlji.  I  da,  stoga,
postoji potreba da se te zabrane, koje su uvijek smatrane
privremenima, razmotre i po potrebi ukinu.

U martu sam najavio formalnu proceduru za razmatranje kadidata
čije bi zabrane mogle biti ukinute.

Dopustite da kratko opišem taj sistem.

Faza jedan: Utvrđuju se slučajevi u kojima se zabrana
učestvovanja u javnom životu može ukinuti bez prijetnji
po stabilnost zemlje, po primjenu Daytonskog sporazuma
ili po demokratiju u BiH.
Faza  dva:  Provode  se  provjere  okolnosti  vezanih  za
svakog od pojedinaca kako bi se osiguralo da ne bude
negativnih  posljedica  po  mirovni  proces  ukoliko  se
zabrane ukinu te kako bi se preporučili konkretni uvjeti
koje bi trebalo primijeniti na ukidanje zabrana ukoliko
bude potrebno.
Faza  tri:  U  OHR-u  se  razmatraju  nalazi  pomenutih
provjera, čiji mi se rezultati predočavaju.
Faza četiri: Uzimajući gore navedeno u obzir, kao i
izjavu o tome da će poštivati Daytonski mirovni sporazum
i  Ustav  BiH,  koju  ovi  potpisuju  potpisuju,  ranije
izrečena zabrana se ukida.

Ovaj rad je sada završen a meni su dostavljene preporuke.

Na osnovu tih preporuka, odlučio sam ukinuti zabranu za tri
osobe jer se kontekst u kome su donesene te odluke promijenio.

Osobe čije sam zabrane učestvovanja u javnom životu odlučio
ukinuti su Željko Trivan, Branka Dadić i Marina Deronjić. Svi
oni su potpisali obavezujuću izjavu će poštivati Daytonski
mirovni sporazum i Ustav BiH.

Željko  Trivan  i  Marina  Deronjić  smijenjeni  su  jer  su
opstruirali provedbu imovinskih zakona. Imovinski zakoni sada
su u velikoj mjeri provedeni i moja odluka odražava upravo te
promijenjene okolnosti. Imena drugih koji su počinili slična
kršenja u sličnim okolnostima i koji su smijenjeni takođe će
se razmotriti.



Branka Dadić je smijenjena zbog njene uloge u promoviranju
“Hrvatske samouprave”. Ona je izvršavala naredbe a nije ih
sama davala, i to sam uzeo u obzir kada sam donio odluku.

Danas  sam  naveo  samo  tri  imena.  Međutim,  ovaj  proces  se
nastavlja. U budućnosti će biti još ovakvih objava.

Ovo je mukotrpan proces. To je neminovno, jer moramo osigurati
da se ne donesu odluke o ukidanju zabrana koje bi ponovo
rezultirati  okolnostima  sa  potencijalom  da  izazovu  iste
negativne pojave koje su prvobitne odluke trebale spriječiti.
Biće to stalan process, čiji će se obim stalno povećavati.

Pisao sam osobama koje su u pitanju i izrazio nadu da će
iskoristiti  ovu  priliku  da  doprinesu  razvoju  Bosne  i
Hercegovine  na  način  koji  je  u  skladu  sa  njihovim  ponovo
izraženim,  svečanim  opredjeljenjem  da  poštuju  Daytonski
mirovni sporazum.

I  u  budućnosti  ćemo  blagovremeno  obavještavati  javnost  o
daljem ukidanju zabrana.

Hvala vam.


